
«Татарстан Республикасы территориясендә автомобиль юллары һәм 
юл эшчәнлеге турында» Татарстан Республикасы Законына 

 үзгәрешләр кертү хакында
Татарстан Республикасы 

                                                                                               Дәүләт Советы тарафыннан

                                                                                                    2022 елның 21 апрелендә

                                              






          кабул ителде
1 статья 

«Татарстан Республикасы территориясендә автомобиль юллары һәм юл эшчәнлеге турында» 2009 елның 3 августындагы 43-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2009, № 7 – 8 (III өлеш); 2011, № 4 (I өлеш); 2012, № 1; 2013, № 4 (I өлеш); 2015, № 4, № 10 
(I өлеш); 2016, № 5; Татарстан Республикасы законнар җыелмасы, 2016, № 25 (I өлеш); 2018, № 22 (I өлеш), № 29 (I өлеш); 2019, № 19 (I өлеш); 2020, № 94            (I өлеш); 2021, № 77 (I өлеш) түбәндәге үзгәрешләрне кертергә:

1) преамбуланың беренче абзацында «Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» 1999 елның 6 октябрендәге 184-ФЗ номерлы Федераль закон» сүзләрен «Россия Федерациясе субъектларында гавами хакимиятне оештыруның гомуми принциплары турында» 2021 елның                              21 декабрендәге 414-ФЗ номерлы Федераль закон» сүзләренә алмаштырырга;
2) 12 статьяның 5 пунктын түбәндәге редакциядә бәян итәргә:

«5) региональ әһәмияткә ия гомуми файдаланудагы автомобиль юлларыннан файдаланучыларны мәгълүмати тәэмин итү, шул исәптән юл фондлары акчаларын булдыруны һәм алардан файдалануны тикшереп тору системасы ярдәмендә;»;
3) 13 статьяның 12 пунктында «, шул исәптән юл фондлары акчаларын булдыруны һәм алардан файдалануны тикшереп тору системасы ярдәмендә» сүзләрен өстәргә;

4) 131 статьяда:

а) 2 өлешкә түбәндәге эчтәлекле җөмлә өстәргә: «Мондый очракта тикшереп тору (күзәтчелек итү) чаралары актларын төзү һәм аларның нәтиҗәләре буенча күрсәтмәләр бирү күрсәтелгән дәүләт учреждениеләре, муниципаль учреждениеләр инспекторлары тарафыннан башкарыла.»;

б) түбәндәге эчтәлекле 21 өлеш өстәргә:

«21. Әлеге статьяның 2 өлешендә күрсәтелгән дәүләт учреждениеләрендә һәм муниципаль учреждениеләрдә инспектор вазыйфасын биләү өчен квалификация таләпләре, «Россия Федерациясендә дәүләт контроле (күзәтчелеге) һәм муниципаль контроль турында» 2020 елның 31 июлендәге 248-ФЗ номерлы Федераль закон нигезләмәләрен исәпкә алып, Татарстан Республикасы Министрлар Кабинеты норматив хокукый акты, муниципаль норматив хокукый актлар белән билгеләнә.».
2 статья 

1. Әлеге Закон, әлеге статьяда аларның үз көченә керүенең башка сроклары билгеләнгән нигезләмәләрдән тыш, рәсми басылып чыккан көненнән үз көченә керә.
2. Әлеге Законның 1 статьясындагы 1 пункты 2023 елның 1 гыйнварыннан үз көченә керә.
3. Әлеге Законның 1 статьясындагы 2 һәм 3 пунктлары 2023 елның 1 мартыннан үз көченә керә.
Татарстан Республикасы 

       Президенты                                                                                        Р.Н. Миңнеханов
Казан, Кремль

